
[c. 30vA]
 

 Marcabruns
 Q An laura doussana bufa. El gais de
      sotz lo brondel.Fai dorguoill cogot e
  bufa. Eson ombriu li ramel. Ladoncs deu-
  ria hom chausir. Uerai amor ses mentir.
  Cab son amic non barailla.

 I  ouens triatz nonauida.Q(ue)ferit lan
  dui cairel.Maluestatz ecobeida. Lainz
  dentrel cor el fel. Et es ne greus adissir.
  Que no sen laissa garir. Dauoleza ede
  nuailla.

 E  l ielos luita emusa. Efai badiu bada-
  rel. Car qui lautrui con capusa.Losieu
  tramet al mazel. Equi lestaing uol
  sentir. Losieu fai enleconir. El met en

[c. 30vB]
 
  la comunailla.

 G  es non uiu demanna dreicha.Cum fetz
  lo trips disrael. Flaira fum qui non sap
  techa. El tornes enbufarel.Nil plus ric
  non uolon dir. Uertat ta(n)t uolon mentir.
  P(er) conseill degarsonailla.

 L  aig torn enufanaria.Dompneiar ist
  cornudel.Mantenen ladrudaria. Eil tol
  eil uestal capel. Pois nomen aus esclar
  zir.Ni mon talan ademplir. An pur cois
  pot dieus men uailla.

